DONOSTIAKO EKIALDEKO BARRUTIKO BIGARREN ESKUKO ETA KMO PRODUKTUEN
MERKATUA - 2024ko ARAUAK

Azokari buruz:
Merkatuaren helburu nagusiak hauek dira: erabilitako objektuen berrerabilera sustatzea, hondakinen ekoizpena

minimizatzea, bigarren eskuko azokak duintzea eta hurbiltasuneko kontsumo arduratsua eta kolaboratiboa sustatzea.
Era berean, ingurumenari buruzko informazio- eta sentsibilizazio-jarduerak egin ahal izango dira ekitaldian zehar.

Salmenta edo truke postuak honako hauek jar ditzakete: partikularrek, elkarteek edo ikastetxeek (guztiak irabazi
asmorik gabekoak). Km0 produktuak saltzeko postuak, tokiko ekoizleek jarri ahal izango dituzte.

Tokian tokiko parte hartzea sustatzeko, Donostian erroldatutako pertsonek lehentasuna izango dute, eta, horien artean,
lehentasun handiagoa izango dute Ekialdeko Barrutian erroldatutakoek (Altza, Intxaurrondo eta Mirakruz-Bidebieta
auzoetan). Elkarte eta ikastetxeen kasuan, guztiek helbide soziala edo kokapena Donostiako Ekialdeko Barrutian izan
beharko dute. Km0 produktuen salmentaren kasuan, Ekialdeko Barrutian eta Donostian jarduera duten saltzaileei ere
lehentasuna emango zaie.

Bete-beharreko arauak:

e Salmenta edo truke postu batean parte hartzeko aurrez izena eman behar da eta azoka bakoitzerako baieztapena jaso.
Izena emateko bi bide daude: 943 48 33 90 telefonora deitzea edo www.donostia.eus /donostiatruk gunean dagoen
eskaera-orria betetzea. Km0 salmenta-postu bat izateko, gainera, kasuan kasuko erregistro sektorialak, sanitarioak eta
behar dituzten gainerako baimenak izan beharko dituzte.

e Azokan 16 urtetik gorako pertsonek parte har dezakete. Adingabeen kasuan, baimena aurkeztu beharko dute.

e Ekialdeko Barrutiko elkarteek eta ikastetxeek postu erabilgarrien % 15 erreserbatuta izango dute. kmO saltzeko
postuek eskuragarri dauden postuen % 15 izango dute gordeta. Eskaera gehiago jasoz gero, zozketa bidez banatuko dira.

e Etxebizitza bakoitzeko pertsona bakar batek eman dezake izena.

¢ Izena emateko eta baieztatzeko epeak: Azoka bakoitzean izena emateko epea zabalik egongo da astebete lehenago
arte (ostiraleko 14:00ak arte telefonoz eta igandeko 00:00ak arte Internet bidez). Merkatua egingo den asteko
asteazkenean, izena emandako pertsona guztiei jakinaraziko zaie lekua baduten ala ez .

¢ Salmenta-postuan lekua egokitu zaion pertsonak berak egon beharko du, parte hartzeko eskaera egin ohi duen beste
inorekin partekatu gabe.

e Parte-hartzaile bakoitzari mahai bat jarriko zaio. Azalera hori eta mahai azpian gelditzen dena bakarrik erabili ahal
izango ditu. Horrez gain, parte-hartzaile bakoitzak esekileku bakar bat eraman ahal izango du soilik, eta ipiniko du
aldamenekoari traba egiten ez dion eta pasabidea oztopatzen ez duen lekuan. Elkarteek eta ikastetxeek, gainera, roll-up
bat eduki ahal izango dute (85 x 200 cm), euren postuaren ondoan jarriko dutena, eta gainerako parte-hartzaileei traba
egiten ez diena.

e Parte-hartzaileen harrera 9:00etatik 10:00etara egingo da. Postua esleitua duten guztiak merkatuaren
arduradunarengana joango dira identifikatzeko (NAN erakutsi beharko dute) eta arauen onespen-orria sinatzeko. Hark
esango dio bakoitzari zein leku hartu behar duen. Era berean, NAN kopia utziko dio (modu digitalean izan daiteke, eta
behin bakarrik egin behar da).

¢ Elkarteko edo ikastetxe bateko izena ematen duen pertsona bertan egongo da postuak banatzeko unean, eta azokan
postua zaintzen duen pertsona bera izango da.

¢ 14:00etan azoka amaituko da eta gauzak jasotzen hasi beharko da.

¢ Ezingo da azokako tokian utzi ez gauzarik ez hondakinik. Parte hartzaile guztiek aktiboki lagunduko dute eremua garbi
uzteko lanetan.

¢ Salmenta edo trukerako eramaten diren gauza guztiak egoera onean egongo dira eta legezko jatorrikoak izango dira.

e Ezingo dira eraman gauza berriak, stock-ekoak, salmentarako sortutako eskulanak, ezta edariak edo janariak ere.



¢ Salmenta-postuetan parte-hartzea doakoa da.

¢ Antolakuntzak eskubidea izango du arauak betetzen ez dituztenei edo antolakuntzako oharrak jarraitzen ez dituztenei
zehapenak ezartzeko, hurrengo merkatuetako parte-hartzea ukatuz. Bereziki, ondorengoei arreta berezia jarriko zaie:
postua eskatzaileak betetzea, etxebizitza bakoitzetik eskaera bat baino gehiago ez egotea, objektu berriak salgai ez
jartzea, aurkeztutako objektuak eta aurkezpen-modua, ordutegia errespetatzea, erabilitako lekuaren garbitasuna,
emandako datuak egiazkoak izatea... Era berean, zigortu egingo da postua eman, baina eskatzailea azokara joaten ez
den kasuan. Eskatzaileak, bertaratzeko aukerarik ez badu, salmenta-postuen banaketari egin baino lehen, baja
jakinaraziko du eta eskaera bertan behera uzteko eskatuko du. Birsalmenta ere ezingo da egin, eta hori ere zigortu
egingo da.

e Elkarteek eratze-eskrituren kopia bat aurkeztu beharko dute.

¢ Antolakuntzak ezin die parte-hartzaileei ibilgailuak uzteko lekurik eskaini eta ez du inolako ardurarik izango haiek egin
ditzaketen arau-hausteen aurrean.

e Azokaren antolatzaileek emandako jarraibideak bete beharko dira une oro.

Informazioa:

Email: ingurumena@donostia.eus - Telefono: 943 48 33 90

